Súðavíkurhreppur-fundargerð hreppsnefnd
76. fundur, 8. maí 1998, í fundarsal hreppsnefndar 

Njarðarbraut 14,  kl. 15.00
Árið 1998,   8. maí  kl. 15.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;   Friðgerður Baldvinsdóttir, Sigríður Hrönn Elíasdóttir, Guðmundur Halldórsson, Heiðar Guðbrandsson, Sigurjón Samúelsson, og Ágúst Kr. Björnsson sveitarstjóri.

Salvar Baldursson boðaði forföll vegna veikinda.

Oddviti setti fundinn.

Fram kom dagskrárbreytingartillaga um 9 dagskrárlið, að hann breytist og heiti tilnefning fulltrúa í kjördeildir í Súðavíkurhreppi.    

Samþykkt samhljóða.

Sveitarstjóri bar fram dagskrárbreytingartillögu um að við boðaða dagskrá bætist dagskrárliðurinn samruni Frost hf, Hraðfrystihússins hf., og Miðfells hf., varðandi leiðréttingu á niðurstöðu efnahagsreiknings Frosta hf.   

Dagskrárliðurinn verður nr. 8 og færast aðrir dagskrárliðir aftar er því nemur.

Samþykkt samhljóða.

Dagskrá:

1.
Bréf til hreppsnefndar dags. 5.5.1998, frá foreldraráði Súðavíkurskóla.

2.
Fundir nefnda.

2.1
Fundur fræðslu og æskulýðsnefndar dags. 07.05.1998

2.2
Fundir yfirkjörstjórnar 02.05.1998 og 04.05.1998, og 04.05.1998.

2.3
Fundur hafnarstjórnar 05. maí 1998.

3.
Arnarflöt 3-9, eftirmálar.

4.
Leigusamningar vegna barnaskólans í Reykjanesi.

5.
Breyting á deiliskipulagi.

5.1
Holtagata 2 – þriggja íbúða hús.

5.2
Tillaga um að gömlu húsin í Súðavík haldi sínum upprunalegum nöfnum.

6.
Bréf Árna Grétars Finnssonar vegna jarðar í Skötufirði.

7.
Aðalfundur Hraðfrystihússins hf., tilnefning eins fulltrúa og annars til vara á aðalfundinn.

8.
Samruni Frost hf, Hraðfrystihússins hf., og Miðfells hf., varðandi leiðréttingu á niðurstöðu efnahagsreiknings Frosta hf.

9.
Minnisblað sveitarstjóra vegna bensínafgreiðslu í Súðavík.

10.
Tilnefning fulltrúa í kjördeildir í Súðavíkurhreppi.

11.
Kjörstaðir í Súðavíkurhrepp.



1. Bréf til hreppsnefndar dags. 5.5.1998, frá foreldraráði Súðavíkurskóla.

Foreldraráð Súðavíkurskóla hefur dregið bréfið til baka.

2. Fundir nefnda.

2.1 Fundur fræðslu og æskulýðsnefndar dags. 07.05.1998

Fundargerðin lögð fram.   Fundargerðin samþykkt að öðru leiti en því að frestað er tillögu um að afturkalla umboð launanefndar sambands íslenskra sveitarfélaga til að annast samninga fyrir hönd Súðavíkurhrepps, þar til frekari upplýsingar hefur verið aflað.

Samþykkt samhljóða.

2.2 Fundir yfirkjörstjórnar 02.05.1998 og 04.05.1998, og 04.05.1998.

Fundagerðirnar lagðar fram og samþykktar.

2.3 Fundur hafnarstjórnar 05. maí 1998.

Fundargerðin lögð fram og samþykkt samhljóða.

3. Arnarflöt 3-9, eftirmálar.

Sveitarstjóri lagði fram eftirfarandi tillögu að lausn eftirmála vegna sölu íbúða við Arnarflöt. 

Til að ljúka eftirmálum vegna sölu íbúða í Arnarflöt gagnvart eigendum íbúðanna, þá verði eftirfarandi samkomulag gert við þá, en eigendur hafa um nokkurn tíma kvartað vegna þessara atriða.

1. Vegna málningar greiði hreppurinn kr. 20 þús. pr. eiganda, í hlutfalli við það sem hefur verið málað.  


2. Búið er að skipta um hurðir í íbúðum út í stigagangana í öllum íbúðum.

3. Skipt verði um hurðarblað í útihurð í Arnarflöt 7, og farið verði yfir þéttilista á öðrum útihurðum og þeir lagfærðir, en Loftorka hefur boðist til að framkvæma þessar viðgerðir.


Vegna gólfa í íbúðum á neðri hæð í Arnarflöt 3, 5, og 7 verði annað eftirfarandi gert:


4. Gert verði við dúka með því að taka upp þá renninga sem hafa lyftst og nýir lagðir í stað þeirra.


5. Vilji eigendur ekki láta gera við dúk með þessum hætti getur Súðavíkurhreppur samþykkt að  greiði kr. 3.600.- pr. m². ef að eigandi ákveður að leggja parket á íbúðina.  Ekki verður greitt fyrir meira en þá fermetra sem eru í holi og stofu, eða samtals 33 m².    Þessi greiðsla fer einungis fram ef viðgerð er framkvæmd á þennan hátt og einungis vegna gólfa í þremur íbúðum,  þ.e. neðrihæð Arnarflöt 3, 5  og 7.

6. Við innlausn íbúðar verður ekki tekið tillit til verðmismunar á parketi og dúk á þessum gólfum,  eða reiknað miða við að gólfdúkur komi í stað parkets.  Komi í ljós við innlausn að parket þarfnist lökkunar fer innlausnarmat fram í samræmi við það.


Á þennan hátt og með þessum lagfæringum er öllum eftirmálum lokið vegna íbúða í Arnarflöt 3-9.  Taki íbúar að sér framkvæmd verksins er verkið alfarið á ábyrg þeirra.

Tillagan samþykkt samhljóða.

Jafnframt gerði sveitarstjóri tillögu um að gengið verði að tilboði Loftorku hf. í Borgarnesi og Tryggingarmiðstöðvarinnar h.f. um lok þessa máls á milli Súðavíkurhrepps og þeirra.

Tillagan samþykkt samhljóða.

4. Leigusamningar vegna barnaskólans í Reykjanesi.

Oddviti gerði tillögu um að gengið verði til samninga við Hafstein Hafliðason á grundvelli draga að leigusamningi.

Samþykkt með þremur atkvæðum  gegn atkvæði Sigurjóns, Heiðar sat hjá.

5. Breyting á deiliskipulagi.

5.1 Holtagata 2  –   þriggja íbúða hús.

Sveitarstjóri gerði tillögu um að breyta deiluskipulagi þannig að á lóðinni Holtagötu 2, verð heimilað að byggja hús með þremur íbúðum.

Samþykkt samhljóða.

Jafnframt verði kannað með að byggja húsnæði fyrir heimavist að Arnarflöt 1.

Samþykkt samhljóða.

5.2 Tillaga um að gömlu húsin í Súðavík haldi sínum upprunalegum nöfnum.   

Oddviti gerði tillögu um að gömlu húsin við Víkurgötu haldi þeim nöfnum sem þau voru nefnd í gömlu byggðinni.   Jafnframt er hreppsnefnd jákvæð fyrir því að mögulegt verði að nefna önnur hús, þó þannig að hreppsnefnd samþykki nafngiftina.  

Samþykkt samhljóða.

6. Bréf Árna Grétars Finnssonar vegna jarðar í Skötufirði.

Hreppsnefnd er sammála um að vísa erindinu til vinnu við aðalskipulag og leita eftir afgreiðslu jarðarnefndar.

7. Aðalfundur Hraðfrystihússins hf.,  tilnefning eins fulltrúa og annars til vara á aðalfundinn. 

Aðalmaður Ágúst Kr. Björnsson og varamaður Andri Árnason hrl.  

Samþykkt samhljóða.    Sveitastjóra til ráðgjafar verði Andri Árnason.

8. Samruni Frost hf,  Hraðfrystihússins hf., og Miðfells hf., varðandi leiðréttingu á niðurstöðu efnahagsreiknings Frosta hf.

Sveitarstjóri lagði fram eftirfarandi tillögu:

Hreppsnefnd Súðavíkurhrepps staðfestir fyrir sitt leyti samkomulag sem gert hefur verið milli Gunnvarar hf. (sem handhafa hlutafjár Togs ehf. o.fl. í Frosta hf..) og Súðavíkurhrepps annars vegar og Hraðfrystihússins hf. (fyrir sameiningu) hins vegar, varðandi leiðréttingu á niðurstöðu efnahagsreiknings Frosta hf. við sameiningu Frosta hf. og Hraðfrystihússins hf. (fyrir sameiningu) og
Miðfells hf.   Samkomulagið er dags. 7. maí 1998. 

Leiðrétting niðurstöðu efnahagsreiknings Frosta hf. tekur mið af athugasemdum endurskoðenda Hraðfrystihússins hf. (fyrir sameiningu), en að teknu tilliti til  breytinga á þeim að fenginni umsögn fyrrverandi endurskoðenda Frosta hf. 

Samkvæmt samkomulaginu skal Súðavíkurhreppur afhenda Hraðfrystihúsinu hf. (eftir sameiningu) til leiðréttingar á niðurstöðu efnahagsreiknings Frosta hf. hlutabréf í Hraðfrystihúsinu hf. (eftir sameiningu). Skal leiðréttingin ná til 42,57% af hlutafé að nafnvirði 2.853.523 kr. eða til hlutafjár að nafnvirði kr.
1.214.744 að nafnvirði.  Samkomulagið gerir ráð fyrir að Gunnvör hf., sem núverandi handhafi þess hlutafjár sem Tog hf. o.fl. áttu í Frosta hf.,  láti af hendi hlutafé til leiðréttingar niðurstöðu efnahagsreiknings Frosta hf., með sambærilegum hætti.  

Af hálfu Súðavíkurhrepps er við það miðað að með þessu sé lokið ágreiningi um bókhaldslegt uppgjör og niðurstöðu efnahagsreiknings Frosta hf. við sameiningu hlutafélaganna Frosta hf. og Hraðfrystihúsins hf., (fyrir sameiningu) og Miðfells hf.

Samþykkt samhljóða.

Hreppsnefnd lýsir ánægu sinni með að niðurstaða skuli loksins vera komin í þessu máli og þakkar sveitarstjóra fyrir vinnu hans að því.

9. Minnisblað sveitarstjóra vegna bensínafgreiðslu í Súðavík.

Minnisblað sveitarstjóra lagt fram.

Hreppsnefnd Súðavíkurhrepps lýsir þungum áhyggjum sínum vegna ákvörðunar Skeljungs hf. um að loka bensínafgreiðslu í Súðavík og bendir á miklar vegalengdir í Ísafjarðardjúpi.  Hreppsnefnd skorar á Skeljung hf. eða olíufélögin öll í samvinnu að koma að lausn málsins með sveitarfélaginu þannig að svo sjálfsögð þjónusta sé til staðar í byggðarlaginu.

10. Tilnefning fulltrúa í kjördeildir í Súðavíkurhreppi. 

Hreppsnefnd er sammála um að áfram verði kjördeild í Ögri.   Breyting verði gerð á fyrri samþykkt þannig að mörk á milli Reykjaneskjördeildar og Ögurkjördeildar verði um gömlu hreppamörkinn (um Digranes)  en  mörk  milli Súðavíkurkjördeildar og Ögurkjördeildar verði um Ögurnes. Vigur verði í Súðavíkurkjördeild.

Hér vék Guðmundur Halldórsson af fundi.

Hreppsnefnd er sammála um að tilnefna eftirtalda fulltrúa í kjördeildir:

Súðavíkurkjörstjórn:

Aðalmenn:  Óskar Elíasson,  Björg Hansdóttir og Jónas Skúlason.

Varamenn: Halldór Már Þórisson,  Eiríkur Ragnarsson og Hulda Gunnarsdóttir.

Ögurkjörstjórn:

Aðalmenn:   Aðalsteinn L. Valdimarsson, Halldóra Pétursdóttir og María Guðröðardóttir.

Varamenn:  Indriði Hilmarsson, Guðrún G. Elíasdóttir,  María Kristófersdóttir.  

Reykjaneskjörstjórn:

Aðalmenn:  Ólafía Salvarsdóttir, Sigmundur H. Sigmundsson og  Jóhanna Kristjánsdóttir.

Varamenn:  Jóhann Áskelsson, Steinunn Ingimundardóttir og Finnbogi Jónsson.

11. Kjörstaðir í Súðavíkurhreppi. 

Hreppsnefnd er sammála um að kjörstaðir verði í Reykjanesi,  í samkomuhúsinu í Ögri og í Súðavíkurskóla.

Kjördeildir heiti Reykjaneskjördeild, Ögurkjördeild og  Súðavíkurkjördeild.

Samþykkt samhljóða.

Fundargerð upplesin.  Oddviti óskaði eftir athugasemdum við fundargerð.  Engar athugasemdir gerðar.     Fundagerð  samþykkt, fundi slitið kl. 19.15.

